
crystalline fructose has a variety of applications in the food and beverage industry and offers a low glycemic 

index, making it a suitable ingredient for low-calorie and diabetic-friendly products. The use of natural 

inulinase enzymes in the extraction process makes it more environmentally friendly compared to other 

methods that use chemical catalysts or synthetic enzymes. The technology offers a sustainable and renewable 

source of this valuable sweetener and can be further optimized to increase the yield of crystalline fructose 

and make the process more commercially viable. 

S.A. Tursunbayev, Sh.Oʻ. Mardanoqulov, F.U. Odilov, Sh.T. Toshmatova 

 

Kirish. Aluminiy qotishmalari ustida bir 

qator ilmiy izlanishlar ularning quymakorlik va 

mexanik xossalarini oshirgan holda sifatli quyma 

maxsulot olishga qaratilgan. Ushbu sohada 

dunyoning ilg‘or davlatlari  Kanada, AQSh, 

Yaponiya, Xitoy, Shvesiya, Germaniya, 

Rossiya,Ukraina va boshqa davlatlar yetakchi 

hisoblanadi. Yuqoridagi davlatlar va o‘zimizning 

O‘zbeksitonda ham keyingi yillarda sanoatning 

quymakorlik sohasida quyib olinayotgan quyma 

mahsulotlarini ishlab chiqarishda rangli 

qotishmalarning miqdorini oshishi sababli 

aluminiy qotishmalaridan tayyorlanadigan 

detallarning sifatiga bo‘lgan talabning orttishi 

resurs tejamkorligini ta’minlaydigan samarali usul 

asosida sifatli, mustahkam quyma mahsulotlarini 

olish texnologiyasini yaratishga katta e’tibor 

berilmoqda. Maqolada alyuminiy-mis tizimidagi 

qotishmalardan bo’lga D16 markali qotishma  

strukturasini germaniy ta’sirida oʻzgarishi 

tajribalar asosida tahlil qilingan. 

Materiallar va usullar. Tadqiqotlarda 

alyuminiyning alyuminiy-mis tizimidagi D16 

markali qotishmasining mikrostrukturasiga  

germaniy oksidi taʻsiri tadqiq qilingan. 

D16 markali qotishmaning kimyoviy 

tarkibi 1- diagrammada berilgan.  Bu alyuminiy 

qotishmasi tarkibida alyuminiy miqdori 94,7 %ni 

tashkil qiladi. Asosiy legirlovchi element mis esa 

4,9% ni tashkil etadi. Namunalarni 

suyuqlantirishda qarshilik pechidan foydalanildi 

(1-rasm). Qarshilik pechining texnik tavsifi 1- 

jadvalda keltirilgan. Foydalanilgan pech asosan 

kichik hajmdagi detallarni ishlab chiqarishga 

moʻljallangan boʻlib, tigelida  3 kg metallni 

suyuqlantirish mumkin. Pechning tigeli grafit 

materialidan tayyorlangan bo’lib, bu esa  suyuq 

metalni tigel tag qismida yopishmasdan hammasi 

quyib olishga yordam beradi. Alyuminiy 

qotishmasi tarkibiga germaniy oksidi 0,1% dan 

0,3% gacha kirtilib, namunalar qum-gilli 

qoliplarga quyib olindi. 

 
1-diagramma. D16 markali alyuminiy 

qotishamsining kimyoviy tarkibi. 

 
1-rasm. Qarshilik pechi. 

 

1-jadval. Qarshilik pechining texnik tavsifi. 

Quvvati 1400 Vt 

Tigel hajmi Tok kuchlanishi 

Maksimal xarorati 1100 °C 

Maksimal xarorati 485x700x950 

Tok kuchlanishi 220 V 

2-rasm. Namunalar mikrostrukturasi: a - D16; b - 

D16+ 0,1% GeO. 

 

 
3-rasm. Namunalar mikrostrukturasi: a - 

D16+0,2% GeO; b - D16+ 0,3% GeO. 

 

Natijalar. Quyib olingan namunalar 

jilvirlab, mikroshliflar tayyorlandi. Tayyorlangan 

namunalarni optik mettalografik mikroskop 

yordamida struktura tahlillari o’tkazildi. 

Namunalarning mikrostrukturalari 2- rasm va 3- 

rasmda keltirilgan. 2-rasm “a” germaniy okisidi 

qo’shilmagan alyumiy-mis qotsihmasi, “b” esa 0,1 

% miqdorda qotishmada germaniy qoladigan qilib 

hisoblab, qo’shilgan namunaning mikrostrukturasi 

berilgan. 

Xulosa. Yuqorida oʻtkazilgan 

tajribalardan namunalar haqida quyidagilarni 

xulosa qilish mumkin: 

1.D16 qotishmasining mikrostrukturasi 

asosiy metallni ifodalaydi, bu yerda asosiy 

tarkibiy qism alyuminiydagi mis va magniyning 

qattiq eritmasi va Al2CuMg va Al2Cu 

intermetallid fazalaridir. Intermetallid klasterlari 

yaqinida joylashgan oqim oʻchoqlari va 

evtektikaning intervalgacha vizual ravishda 

aniqlanmadi. GOST 5639-82 boʻyicha don hajmi 

№ 7-8. Intermetallid donalari ustunli, choʻzilgan 

9-10x3 mikron. 

2. GOST 5639-82 boʻyicha 6-sonli don 

hajmi. Taʻsir 0,1% germaniy intermetallid 

donalarini maksimal darajada maydaladi (5-6 

mikron). 

3. GOST 5639-82 boʻyicha don hajmi 

№6-7. Taʻsir 0,2% germaniy intermetallid 

donalarini (3-4 mikron) maydaladi. 

4. GOST 5639-82 boʻyicha don hajmi 

№7-8. Taʻsir 0,3% germaniy, intermetallid 

donalarini (2-3 mikron) maydaladi. 

Tadqiqot natijalaridan shu aniqlandiki, 

germaniy oksidi tarkibidagi germaniy alyuminiy 

qotishmasini suyuqlantirish jarayonida uning 

tarkibida qolib, qotishma mikrostrukturasini 

maydaladi. Germaniy shixtaga nisbatan 0,3% 

miqdorda qoʻshilganda qotishma donachalarni  2-

3 mikrongacha maydalangan. Bundan xulosa 

qilish mumkinki, germaniy elementi alyuminiy 

qotishmalari mikrostrukturasini yaxshilaydi. 

